
Æskuheimili unga mannsins  
Þarna bjó hann 1970. 

Ungur maður gengur að heiman frá sér í byrjun júnímánaðar 1970 með hvítan hveitipoka 
fylltum vinnufatnaði og sjófötum sem móðir hans sá um að koma þar fyrir.  Með honum í för 
er faðir hans sem sjálfur stundar sjó og hafði gert frá unga aldri og unnið á fragtskipum, 
togurum, bátum og var þáttakandi í síldarævintýrinu fyrir austan land sem lauk tveim árum 
fyrr með hruni síldarstofnsins.  Faðir unga mannsins var lengi matsveinn en starfaði á tímum 
elstu togaranna sem háseti, svo kyndari og var einn þeirra sjómanna íslenskra sem sigldi öll 
stríðsárin til Englands með fisk.  Á undan síldveiðunum fyrir austan var hann um tíma bryti á 
togurum Bæjarútgerðarinnar til að mynda Apríl GK, sem ekki var lengur í eigu þessarar 
útgerðar og kominn í hendur erlendra eigenda, eins og sumir aðrir nýsköpunartogarar sem 
þjónuðu íslenskum sjómönnum.   

Er feðgarnir gengu saman eftir hólnum heima og beygðu fyrir hornið með leðurverkstæðið 
blasandi við sér á hægri hönd hinum megin götunnar og gengu undan brekkunni niður að 
höfn var ekki laust við að eilítils spennings gætti í hjarta unga mannsins sem vissi að gamall 
draumur hafði ræst um pláss á togara.  Draumur sem kviknaði með honum strax á barnsaldri 
sem bryggjan, bátarnir, bátakallarnir, bátar að koma að landi til löndunar afla sínum og 
endurnýja kost, netabirgðir eða hvað annað sem var og laut að rekstri eins báts sá um að 
halda við hjá honum.   

 
Sjón sem blasti árum saman við út um  

glugga á heimili unga mannsins. 



Daginn sem grænmálaði togarinn kom var hann staddur í Mjósundi hjá bróðir sínum sem 
vann í stofunni heima hjá sér við að lagfæra hana, mála og breyta svolítið.  Þar kviknaði 
hugmyndin um að ríða á vaðið og láta á það reyna hvort réttur tími væri til að ráða sig á 
botnvörpung.  Nýbúinn að skila sinni fyrstu netavertíð af sér og sjómennska unga mannsins 
hafinn sem og entist honum næstu 16 ár.  Hann bað bróður sinn leyfis og fletti að leyfi 
fengnu upp í símaskránni og fann nafn og símanúmer skipstjóra og hringdi:  

" Halló" - heyrðist á hinni línunni.  Röddin var þægileg. 
" Er þetta skipstjórinn á Maí? " -  
" Það passar. " 
" Mig vantar pláss á togara.  Er nokkuð laust hjá þér. " 
" Getur verið.  Hvað heitir þú og hvað ertu gamall og hvar hefur þú verið til sjós? " 
" Ég heiti Konráð Friðfinnsson og er sextán ára og verð sautján í haust og lauk minni fyrstu 
netavertíð fyrir skömmu. " 
" Ertu sonur Finna? " - Spurði maðurinn. 
" Já. " 
" Við erum oft á sumrin með einn til tvo unglinga um borð hjá okkur til að þjálfa þá og 
skiptum einum hlut á milli þeirra og er sanngjarnt gangvart vönu mönnunum um borð sem 
öll vinnan hvílir hvort eð er meira og minn á.  Ertu til í þetta? " - sagði þægilega röddin. 
" Það er í lagi mín vegna "  
" Gott.  Þá bara ertu ráðinn.  Skipið fer annað kvöld klukkan 20.00. "  
" Takk. " - sagði ungi maðurinn og lagði símtækið á.   

Ekki var laust við að smá stolts gætti í hjarta hans yfir þessum langþráða áfanga er hann 
greindi bróður sínum frá ráðningunni sem sjálfur hafði verið lítt til sjós en gegnt ýmsum 
störfum í landi og meðal annars unnið á krana við höfnina og var um tíma annar 
kranamannanna sem hífði trogin upp úr lestum togara.  Venjulega voru tveir kranar notaðir 
við löndun togaranna í bland við vörubíla sem tóku við aflanum úr lestinni, flutti yfir á vigtina 
og þaðan í móttöku fiskvinnsluhússins á hafnarbakkanum og heitir Bæjarútgerð 
Hafnarfjarðar.   

Plássið var ekki neitt slor í augum unga mannsins.  Sjálfur Maí GK 346 sem fánum prýddur 
sigldi inn til Hafnarfjarðar tíu árum fyrr og hann var áhorfandi að og vissi er hér er komið 
sögu að hafði veitt þessi líka lifandis býsn frá komudegi sínum að telja og hann stundum 
tekið þátt í að landa upp úr ásamt mörgum öðrum hafnfirskum krökkum á svipuðu reki.  Ljóst 
var að ungi maðurinn var orðin áhafnameðlimur eins mesta aflaskips landsins og þátttakandi 
í að sækja fiskinn á miðin sem aðrir mundu sjá um að landa og koma í fiskvinnslu 
Bæjarútgerðarinnar.  Eins og stundum áður í lífinu urðu hér líka endaskipti á. 



 
Freyr RE 1 og systurskip Maí. 

Feðgarnir gengu saman niður brekkuna.  Hluti skorsteins skipsins teygði sig upp fyrir þakbrún 
fiskvinnsluhússins sem teygði sig til norðurs eftir Vesturgötunni og til Norðurstjörnunnar.  
Ekki sást í gamalkunnugt " H " merkið sem málað var á rauðmáláðum skorsteininum.  " H " 
merkið hins vegar sást vel á háflóðinu.  En nú var fjara. 

Á bryggjunni blasti tignarlegt skipið við og sást í hvalbakinn, möstrin og brúnna.  Augljóst var  
að búið væri að gangsetja aðalvél skipsins og allt orðið klárt til brottfarar.  Reykurinn sem 
steig upp um skorsteininn sagði alla þá sögu. 

Á bryggjunni var töluvert af fólki samankomið og voru sumir að kveðja áhafnarmeðlim og 
aðrir fyrir forvitnissakir líkt og alsiða var í bænum við brottför togara.  Einkum Maí.  Hann 
einhvern veginn náði að toga hafnfirðinga niður á bryggju við brottför og segir vitaskuld 
svolítið til um hugsanagang bæjarbúa í þann tíð.  Leigubílar voru stopp við landganginn með 
áhafnarmeðlimi.  Vél leigubílsins gekk á meðan menn sátu enn svolitla stund inni og drifu sig 
út.  þetta sást með afturhurðinni sem opnaðist og menn stigu út með hrein föt í poka, 
hveitipoka eins og ungi maðurinn.  Aðrir höfðu alvöru sjópoka undir sín föt með star kóng á 
endanum og þráðum sem þræddir voru um tilbúinn göt efst á þessum poka og kósar og allt 
dregið saman til að halda honum lokuðum.  Engin ærlegur sjópoki var öðruvísi en með 
vönduðum starkóngi gerðum af eiganda sínum sem sumir dunduðu sér við að útbúa á 
trollvaktinni.   

Mennirnir eru komnir út bifreiðinni og byrjaðir að slétta úr frakkanum þarna á bryggjunni.  
Sumir af þeim renndu fingurgreiðunni gegnum hár sitt og stigu svo skrefin í átt að 
landganginum og drifu sig um borð og hurfu fljótlega undir þiljur.  Sumir þessara ágætis 
sveina voru valtari á fótunum en aðrir í þessum hóp.  Hver kippti sér upp við svoleiðis 
smotterí?  Fólkið var þessu vant og taldi sumt hvert að tilheyrði lífinu um borð í togara og 
sjálfsagt mál að áhöfnin sletti ærlega úr klaufunum á þessum 36 stundum sem inniveran var 
og yfirleitt ekki höfð lengri.  Vanalega stóð túr togara fjórtán daga ef landað var heima, eins 
og nú en teygðist upp undir mánuðinn væri siglt og hátt í tvo væri um beit túr að ræða og 
ekki ólagengir á þessum árum.  Þó reyndar sé komið svolítið skikk á þau mál og miðað við tvo 
túra í beit.  Sérstaka undanþágu þurfti vildi útgerðin senda togara sína í þrjá svona túra og 
komið á 1970.  Ekki var mikið um þá en þeir samt farnir hjá einsaka útgerð.  Þrír túrar í beit 
voru óvinsælir hjá áhöfninni þó menn sættu sig við hitt formið.  Sigling beint í heimahöfn að 
sölu erlendis lokinni var samt besti kosturinn og svona hið venjulega um þessar siglingar 
íslenskra togara.  Eftir beit túr varð inniveran svolítið lengri og lög fyrir þessu í landinu.  Smá 
fróðleiksmoli. 




